
Kumaristavah

ಕುಮಾರೀಸ್ತವಃ

ಮಹಾವಿದ್ಯಾ ಮಹಾಸೇವಾಭಕ್ತಿಶ್ರದ್ಧಾಪ್ಲುತಾರ್ಪಿತಃ     ॥ ೮-೧೩॥
ಮಹಾಜ್ಞಾನೀ  ಭವೇತ್ ಕ್ಷಿಪ್ರಂ  ವಾಂಛಾಸಿದ್ಧಿಮವಾಪ್ನುಯಾತ್   ॥ ೮-೧೪॥
ಆನಂದಭೈರವಉವಾಚ -

ದೇವೇಂದ್ರಾದಯ ಇಂದುಕೋಟಿಕಿರಣಾಂವಾರಾಣಸೀವಾಸಿನೀಂ
ವಿದ್ಯಾಂ ವಾಗ್ಭವಕಾಮಿನೀಂ  ತ್ರಿನಯನಾಂ ಸೂಕ್ಷ್ಮಕ್ರಿಯಾಜ್ವಾಲಿನೀಮ್    ।
ಚಂಡೋದ್ಯೋಗನಿಕೃಂತಿನೀಂ  ತ್ರಿಜಗತಾಂ ಧಾತ್ರೀಂ  ಕುಮಾರೀಂ ವರಾಂ
ಮೂಲಾಂಭೋರುಹವಾಸಿನೀಂ ಶಶಿಮುಖೀಂಸಂಪೂಜಯಾಮಿಶ್ರಿಯೇ  ॥ ೮-೧೫॥
ಭಾವ್ಯಾಂ ದೇವಗಣೈಃ ಶಿವೇಂದ್ರಯತಿಭಿರ್ಮೋಕ್ಷಾರ್ಥಿಭಿರ್ಬಾಲಿಕಾಂ 
ಸಂಧ್ಯಾಂ  ನಿತ್ಯಗುಣೋದಯಾಂ ದ್ವಿಜಗಣೇ  ಶ್ರೇಷ್ಠೋದಯಾಂ  ಸಾರುಣಾಮ್ ।
ಶುಕ್ಲಾಭಾಂ  ಪರಮೇಶ್ವರೀಂ  ಶುಭಕರೀಂ ಭದ್ರಾಂ  ವಿಶಾಲಾನನಾಂ
ಗಾಯತ್ರೀಂ  ಗಣಮಾತರಂದಿನಗತಿಂ ಕೃಷ್ಣಾಂಚ ವೃದ್ಧಾಂ  ಭಜೇ ॥ ೮-೧೬॥
ಬಾಲಾಂಬಾಲಕಪೂಜಿತಾಂ ಗಣಭೃತಾಂವಿದ್ಯಾವತಾಂ ಮೋಕ್ಷದಾಂ
ಧಾತ್ರೀಂ  ಶುಕ್ಲಸರಸ್ವತೀಂ   ನವವರಾಂವಾಗ್ವಾದಿನೀಂ ಚಂಡಿಕಾಮ್ ।
ಸ್ವಾಧಿಷ್ಠಾನಹರಿಪ್ರಿಯಾಂ   ಪ್ರಿಯಕರೀಂ ವೇದಾಂತವಿದ್ಯಾಪ್ರದಾಂ 
ನಿತ್ಯಂ ಮೋಕ್ಷಹಿತಾಯಯೋಗವಪುಷಾಚೈತನ್ಯರೂಪಾಂ ಭಜೇ ॥ ೮-೧೭॥
ನಾನಾರತ್ನಸಮೂಹನಿರ್ಮಿತಗೃಹೇ ಪೂಜ್ಯಾಂ ಸೂರೈರ್ಬಾಲಿಕಾಂ
ವಂದೇನಂದನಕಾನನೇಮನಸಿಜೇ ಸಿದ್ಧಾಂತಬೀಜಾನನೇ  ।
ಅರ್ಥಂದೇಹಿನಿರರ್ಥಕಾಯಪುರುಷೇಹಿತ್ವಾ ಕುಮಾರೀಂ ಕಲಾಂ
ಸತ್ಯಂ ಪಾತುಕುಮಾರಿಕೇತ್ರಿವಿಧಮೂರ್ತ್ಯಾ   ಚತೇಜೋಮಯೀಮ್ ॥ ೮-೧೮॥
ವರಾನನೇಸಕಲಿಕಾಂಕುಲಪಥೋಲ್ಲಾಸೈಕಬೀಜೋದ್ವಹಾಂ 
ಮಾಂಸಾಮೋದಕರಾಲಿನೀಂ ಹಿ ಭಜತಾಂಕಾಮಾತಿರಿಕ್ತಪ್ರದಾಮ್   ।
ಬಾಲೋಽಹಂವಟುಕೇಶ್ವರಸ್ಯ  ಚರಣಾಂಭೋಜಾಶ್ರಿತೋಽಹಂ ಸದಾ
ಹಿತ್ವಾ ಬಾಲಕುಮಾರಿಕೇಶಿರಸಿಶುಕ್ಲಾಂಭೋರುಹೇಶಂ ಭಜೇ ॥ ೮-೧೯॥
ಸೂರ್ಯಾಹ್ಲಾದವಲಾಕಿನೀಂ  ಕಲಿಮಹಾಪಾಪಾದಿತಾಪಾಪಹಾಂ

1



ಕುಮಾರೀಸ್ತವಃ

ತೇಜೋಽಂಗಾಂಭುವಿಸೂರ್ಯಗಾಂಭಯಹರಾಂತೇಜೋಮಯೀಂಬಾಲಿಕಾಮ್ ।
ವಂದೇಹೃತ್ಕಮಲೇ ಸದಾರವಿದಲೇಬಾಲೇಂದ್ರವಿದ್ಯಾಂ   ಸತೀಂ
ಸಾಕ್ಷಾತ್  ಸಿದ್ಧಿಕರೀಂ  ಕುಮಾರಿವಿಮಲೇಽನ್ವಾಸಾದ್ಯ  ರೂಪೇಶ್ವರೀಮ್  ॥ ೮-೨೦॥
ನಿತ್ಯಂ  ಶ್ರೀಕುಲಕಾಮಿನೀಂ  ಕುಲವತೀಂಕೋಲಾಮುಮಾಮಂಬಿಕಾಂ
ನಾನಾಯೋಗನಿವಾಸಿನೀಂಸುರಮಣೀಂ ನಿತ್ಯಾಂ  ತಪಸ್ಯಾನ್ವಿತಾಮ್   ।
ವೇದಾಂತಾರ್ಥವಿಶೇಷದೇಶವಸನಾಭಾಷಾವಿಶೇಷಸ್ಥಿತಾಂ
ವಂದೇಪರ್ವತರಾಜರಾಜತನಯಾಂಕಾಲಪ್ರಿಯೋ ತ್ವಾಮಹಮ್  ॥ ೮-೨೧॥
ಕೌಮಾರೀಂ ಕುಲಕಾಮಿನೀಂ ರಿಪುಗಣಕ್ಷೋಭಾಗ್ನಿಸಂದೋಹಿನೀಂ 
ರಕ್ತಾಭಾನಯನಾಂ ಶುಭಾಂಪರಮಮಾರ್ಗಮುಕ್ತಿಸಂಜ್ಞಾಪ್ರದಾಮ್    ।
ಭಾರ್ಯಾಭಾಗವತೀಂಮತಿಂಭುವನಮಾಮೋದಪಂಚಾನನಾಂ
ಪಂಚಾಸ್ಯಪ್ರಿಯಕಾಮಿನೀಂ   ಭಯಹರಾಂ ಸರ್ಪಾದಿಹಾರಾಂಭಜೇ ॥ ೮-೨೨॥
ಚಂದ್ರಾಸ್ಯಾಂ   ಚರಣದ್ವಯಾಂಬುಜಮಹಾಶೋಭಾವಿನೋದೀಂ  ನದೀಂ
ಮೋಹಾದಿಕ್ಷಯಕಾರಿಣೀಂ ವರಕರಾಂ ಶ್ರೀಕುಬ್ಜಿಕಾಂ  ಸುಂದರೀಮ್ ।
ಯೇನಿತ್ಯಂ  ಪರಿಪೂಜಯಂತಿಸಹಸಾರಾಜೇಂದ್ರಚೂಡಾಮಣಿಂ
ಸಂಪಾದಂಧನಮಾಯುಷೋಜನಯತೋವ್ಯಾಪ್ಯೇಶ್ವರತ್ವಂ     ಜಗುಃ ॥ ೮-೨೩॥
ಯೋಗೀಶಂಭುವನೇಶ್ವರಂ ಪ್ರಿಯಕರಂ ಶ್ರೀಕಾಲಸಂದರ್ಭಯಾ
ಶೋಭಾಸಾಗರಗಾಮಿನಂಹರಭವಂವಾಂಛಾಫಲೋದ್ದೀಪನಮ್  ।
ಲೋಕಾನಾಮಘನಾಶನಾಯಶಿವಯಾಶ್ರೀಸಂಜ್ಞಯಾ  ವಿದ್ಯಯಾ
ಧರ್ಮಪ್ರಾಣಸದೈವತಾಂ ಪ್ರಣಮತಾಂ  ಕಲ್ಪದ್ರುಮಂ  ಭಾವಯೇ ॥ ೮-೨೪॥
ವಿದ್ಯಾಂ ತಾಮಪರಾಜಿತಾಂಮದನಭಾವಾಮೋದಮತ್ತಾನನಾಂ
ಹೃತ್ಪದ್ಮಸ್ಥಿತಪಾದುಕಾಂ   ಕುಲಕಲಾಂಕಾತ್ಯಾಯನೀಂ ಭೈರವೀಮ್ ।
ಯೇಯೇಪುಣ್ಯಧಿಯೋ  ಭಜಂತಿಪರಮಾನಂದಾಬ್ಧಿಮಧ್ಯೇ  ಮುದಾ
ಸರ್ವ್ವಾಚ್ಛಾಪಿತತೇಜಸಾ  ಭಯಕರೀಂಮೋಕ್ಷಾಯ ಸಂಕೀರ್ತಯೇ ॥ ೮-೨೫॥
ರುದ್ರಾಣೀಂ  ಪ್ರಣಮಾಮಿ ಪದ್ಮವದನಾಂ ಕೋಟ್ಯರ್ಕತೇಜೋಮಯೀಂ
ನಾನಾಲಂಕೃತಭೂಷಣಾಂಕುಲಭುಜಾಮಾನಂದಸಂದಾಯಿನೀಮ್ ।
ಶ್ರೀ ಮಾಯಾಕಮಲಾನ್ವಿತಾಂ ಹೃದಿಗತಾಂಸಂತಾನಬೀಜಕ್ರಿಯಾಂ
ಆನಂದೈಕನಿಕೇತನಾಂಹೃದಿಭಜೇಸಾಕ್ಷಾದಲಬ್ಧಾಮಹಮ್   ॥ ೮-೨೬॥
ನಮಾಮಿವರಭೈರವೀಂ ಕ್ಷಿತಿತಲಾದ್ಯಕಾಲಾನಲಾಂ 
ಮೃಣಾಲಸುಕುಮಾರಾರುಣಾಂಭುವನದೋಷಸಂಶೋಧಿನೀಮ್ ।
ಜಗದ್ಭಯಹರಾಂ ಹರಾಂಹರತಿಯಾಚಯೋಗೇಶ್ವರೀ

ಮಹಾಪದಸಹಸ್ರಕಂ  ಸಕಲಭೋಗದಾಂತಾಮಹಮ್ ॥ ೮-೨೭॥
ಸಾಮ್ರಾಜ್ಯಂ   ಪ್ರದದಾತಿ ಯಾಚಿತವತೀ ವಿದ್ಯಾ ಮಹಾಲಕ್ಷಣಾ
ಸಾಕ್ಷಾದಷ್ಟಸಮೃದ್ಧಿದಾತರಿ   ಮಹಾಲಕ್ಷ್ಮೀಃ   ಕುಲಕ್ಷೋಭಹಾ  ।
ಸ್ವಾಧಿಷ್ಠಾನಸುಪಂಕಜೇ  ವಿವಸಿತಾಂವಿಷ್ಣೋರನಂತಪ್ರಿಯೇ 
ವಂದೇರಾಜಪದಪ್ರದಾಂ ಶುಭಕರೀಂಕೌಲೇಶ್ವರೀಂ ಕೌಲಿಕೀಮ್ ॥ ೮-೨೮॥
ಪೀಠಾನಾಮಧಿಪಾಧಿಪಾಂಅಸುವಹಾಂವಿದ್ಯಾಂ  ಶುಭಾಂನಾಯಿಕಾಂ
ಸರ್ವಾಲಂಕರಣಾನ್ವಿತಾಂ  ತ್ರಿಜಗತಾಂ ಕ್ಷೋಭಾಪಹಾಂ ವಾರುಣೀಮ್ ।
ವಂದೇಪೀಠಗನಾಯಿಕಾಂ ತ್ರಿಭುವನಚ್ಛಾಯಾಭಿರಾಚ್ಛಾದಿತಾಂ 
ಸರ್ವೇಷಾಂಹಿತಕಾರಿಣೀಂ ಜಯವತಾಮಾನಂದರೂಪೇಶ್ವರೀಮ್  ॥ ೮-೨೯॥
ಕ್ಷೇತ್ರಜ್ಞಾಂ   ಮದವಿಹ್ವಲಾಂ ಕುಲವತೀಂ ಸಿದ್ಧಿಪ್ರಿಯಾಂ  ಪ್ರೇಯಸೀಮ್  ।
ಶಂಭೋಃ ಶ್ರೀ  ವಟುಕೇಶ್ವರಸ್ಯ  ಮಹತಾಮಾನಂದಸಂಚಾರಿಣೀಮ್ ॥ ೮-೩೦॥
ಸಾಕ್ಷಾದಾತ್ಮಪರೋದ್ಗಮಾಂ   ಕಮಲಮಧ್ಯಸಂಭಾವಿನೀಂ
ಶಿರೋ ದಶಶತೇದಲೇಽಮೃತಮಹಾಬ್ಧಿಧಾರಾಧರಾಮ್  ।
ನಿಜಮನಃಕ್ಷೋಭಾಪಹಾಂ ಶಾಕಿನೀಂ
ಬಾಹ್ಯಾರ್ಥ  ಪ್ರಕಟಾಮಹಂ ರಜತಭಾಂವಂದೇಮಹಾಭೈರವೀಮ್ ॥ ೮-೩೧॥
ಪ್ರಣಾಮಫಲದಾಯಿನೀಂ  ಸಕಲಬಾಹ್ಯವಶ್ಯಾಂ   ಗುಣಾಂ
ನಮಾಮಿಪರಮಂಬಿಕಾಂವಿಷಯದೋಷಸಂಹಾರಿಣೀಮ್ ।
ಸಂಪೂರ್ಣಾವಿಧುವನ್ಮುಖೀಂ  ಕಮಲಮಧ್ಯಸಂಭಾವಿನೀಂ
ಶಿರೋ ದಶಶತೇದಲೇಽಮೃತಮಹಾಬ್ಧಿಧಾರಾಧರಾಮ್  ॥ ೮-೩೨॥
ಸಾಕ್ಷಾದಹಂ ತ್ರಿಭುವನಾಮೃತಪೂರ್ಣದೇಹಾಂ
ಸಂಧ್ಯಾದಿ ದೇವಕಮಲಾಂಕುಲಪಂಡಿತೇಂದ್ರಾಮ್  ।
ನತ್ವಾ ಭಜೇದಶಶತೇದಲಮಧ್ಯಮಧ್ಯೇ 
ಕೌಲೇಶ್ವರೀಂ  ಸಕಲದಿವ್ಯಜನಾಶ್ರಯಾಂ  ತಾಮ್ ॥ ೮-೩೩॥
ವಿಶ್ವೇಶ್ವರೀಂ   ಸ್ವರಕುಲೇ ವರಬಾಲಿಕೇತ್ವಾಂ
ಸಿದ್ಧಾಸನೇ ಪ್ರತಿದಿನಂ ಪ್ರಣಮಾಮಿ ಭಕ್ತ್ಯಾ  ।
ಭಕ್ತಿಂ  ಧನಂಜಯಪದಂಯದಿದೇಹಿದಾಸ್ಯಂ
ತಸ್ಮಿನ್ ಮಹಾಮಧುಮತೀಂ ಲಘುನಾಹತಾಃಸ್ಯಾತ್  ॥ ೮-೩೪॥
ಏತತ್ಸ್ತೋತ್ರಪ್ರಸಾದೇನ     ಕವಿತಾವಾಕ್ಪತಿರ್ಭವೇತ್  ।
ಮಹಾಸಿದ್ಧೀಶ್ವರೋ   ದಿವ್ಯೋ  ವೀರಭಾವಪರಾಯಣಃ ॥ ೮-೩೫॥

ಸರ್ವತ್ರ ಜಯಮಾಪ್ನೋತಿ  ಸ ಹಿಸ್ಯಾದ್ ದೇವವಲ್ಲಭಃ  ।
ವಾಚಾಮೀಶೋ ಭವೇತ್ ಕ್ಷಿಪ್ರಂ   ಕಾಮರೂಪೋಭವೇನ್ನರಃ  ॥ ೮-೩೬॥
ಪಶುರೇವಮಹಾವೀರೋ ದಿವ್ಯೋ  ಭವತಿ ನಿಶ್ಚಿತಮ್  ।
ಸರ್ವವಿದ್ಯಾಃ  ಪ್ರಸೀದಂತಿ ತುಷ್ಟಾಃ  ಸರ್ವೇ ದಿಗೀಶ್ವರಾಃ  ॥ ೮-೩೭॥
ವಹ್ನಿಃ  ಶೀತಲತಾಂಯಾತಿಜಲಸ್ತಂಭಂ ಸಕಾರಯೇತ್ ।
ಧನವಾನ್ಪುತ್ರವಾನ್ ರಾಜಾಇಹಕಾಲೇಭವೇನ್ನರಃ  ॥ ೮-೩೮॥
ಪರೇಚಯಾತಿವೈಕುಂಠೇಕೈಲಾಸೇಶಿವಸನ್ನಿಧೌ  ।
ಮುಕ್ತಿರೇವ ಮಹಾದೇವಯೋನಿತ್ಯಂ  ಸರ್ವದಾಪಠೇತ್ ॥ ೮-೩೯॥
ಮಹಾವಿದ್ಯಾಪದಾಂಭೋಜಂ ಸಹಿಪಶ್ಯತಿ  ನಿಶ್ಚಿತಮ್  ।
ಇತಿ ಶ್ರೀರುದ್ರಯಾಮಲೇ  ಉತ್ತರತಂತ್ರೇ  ಮಹಾತಂತ್ರೋದ್ದೀಪನೇ  ಭಾವಾಸನನಿರ್ಣಯೇ
ಪಾಶವಕಲ್ಪೇ  ಷಟ್ಚಕ್ರ  ಪ್ರಕಾಶೇ ಕುಮಾರೀಸ್ತವಃ ನಾಮಅಷ್ಟಮಃ ಪಟಲಮ್ ॥ ೨೮॥

The numbers correspond to paTala and verse numbers from

Rudrayamala uttaratantra.

